ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2025 թվականի նոյեմբերի 20-ի թիվ 2 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՀՀՎԱ-ԲՄԾՁԲ-26/1
Վարչապետի աշխատակազմի կարիքների համար Հայաստանի Հանրապետությունում Եվրոպական քաղաքական համայնքի 8-րդ գագաթնաժողովի կազմակերպման և անցկացման հետ կապված ծառայությունների ձեռքբերման նպատակով կազմակերպված ՀՀՎԱ-ԲՄԾՁԲ-26/1 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ ստացված հարցադրումները և դրանց վերաբերյալ տրամադրված պարզաբանումները`

Հարցադրումներ 
1. Թեև Հրավերի Տեխնիկական բնութագրի՝ Գագաթնաժողովի անցկացման վայրի նախապատրաստական աշխատանքների ժամանակացույցի աղյուսակում Տարածքի ֆիզիկական ենթակառուցվածքների պատրաստվածության (Տարածքի բուն ենթակառուցվածքների՝ նիստերի դահլիճների, կլոր սեղան քննարկումների սրահներ, հանդիպումների սենյակներ, մամուլի կենտրոնի ու հարակից նշված այլ սրահների առկայություն՝ պատվիրակությունների արարողակարգի և անվտանգության ծառայությունների աշխատակիցների համար պարտադիր շրջայց կազմակերպելու նպատակով) վերջնաժմանված մինչև 2026թ. ապրիլի 25-ը, սակայն փաստացի նշված տարածքների ֆիզիկական ենթակառուցվածքների գերակշռող մասի (որոնք զբաղեցնելու են ամբողջ ՄՀՀ սպորտային դահլիճը և նախասրահը՝ հարակից տարածքներով) պատրաստվածության համար առկա են բավականին սեղմ ժամկետներ, քանի որ Կ.Դեմիրճյանի անվան մարզահամերգային համալիրում մոնտաժային աշխատանքների մեկնարկը հնարավոր կլինի տալ միայն 2026թ. ապրիլի 15-ից՝ 2026թ. ապրիլի 14-ին ՄՀՀ սպորտային դահլիճում մեկ այլ զանգվածային միջոցառման նախատեսված լինելու պատճառով: Հաշվի առնելով վերոգրյալը, ինչպես նաև սպասվող միջոցառման կարևորությունը, բարձր մակարդակը և մոնտաժային աշխատանքների ծավալը, ՄՀՀ առանձնահատկությունները՝ բավականին մեծ ռիսկեր կան, որ մոնտաժային աշխատանքների պատշաճ կազմակերպման համար առկա 10 օրերը կարող են օբյեկտիվորեն բավարար չլինել:

2. Խնդրում ենք հստակեցնել ՄՀՀ-ում նախատեսված VIP սենյակների (որոշ պատվիրակությունների ղեկավարների համար (մինչև 3-5 սենյակ)) հստակ քանակը՝ նաև նշելով, թե քանի անձի համար է նախատեսված յուրաքանչյուր VIP սենյակը:

3. Խնդրում ենք հստակեցնել ՄՀՀ-ում նախատեսված հարցազրույցների սրահների (2-3 փոքր) հստակ քանակը՝ նաև նշելով, թե քանի անձի համար է նախատեսված յուրաքանչյուր հարցազրույցի փոքր սրահը:

4. Խնդրում ենք հստակեցնել, թե քանի հոգու համար է նախատեսված մամուլի ասուլիսի մեծ սրահը:

5. Խնդրում ենք հստակեցնել Հրավերի Տեխնիկական բնութագրի՝ Տեսանկարահանման և լուսանկարահանման ծառայություններ բաժնի այս հատվածը. «Ֆոտո/վիդեո ծառայություն՝ նաև մայիսի 3-ի ընթրիքի դիմավորման համար, պատվիրակություններին տրամադրելու և մամուլի հաղորդագրության համար»: Մասնավորապես, արդյոք Ֆոտո/վիդեո ծառայություն անհրաժեշտ է նախատեսել նաև մայիսի 4-ի համար, թե միայն 3-ի համար բավարար է:
Պարզաբանում

1. ՄՀՀ-ի վարձակալության հետ կապված ժամկետները անհրաժեշտ է համաձայնեցնել «Կ.Դեմիչրճյանի անվան մարզահամերգային համալիր» ՓԲԸ-ի հետ:
2. ՄՀՀ-ում անհրաժեշտ է ապահովել առավելագույնը 5 VIP սենյակներ (որոշ պատվիրակությունների ղեկավարների համար)՝ մինչև 8 անձ տեղավորելու համար (պաշտոնատար անձ, պատվիրակության քաղաքական ուղեկցող կազմը՝ մինչև 5 հոգի և 2 անվտանգության աշխատակից): Տվյալ սենյակը պետք է հնարավորություն ունենա հնարավոր երկկողմ հանդիպում անցկացնելու համար և ծառայի որպես աշխատասենյակ: Հայտնում ենք, որ VIP սենյակների անհրաժեշտ հստակ քանակն առավել պարզ կլինի գագաթնաժողովի անցկացմանը մոտակա ամիսների ընթացքում, սակայն հայտատուն պետք է կարողանա ապահովել 5 սենյակ, որի քանակը կարող է նվազել, բայց ոչ ավելանալ, ինչը չի հարուցի ենթակառուցվքածային մեծ խնդիրներ:

3. ՄՀՀ-ում անհրաժեշտ է ապահովել հարցազրույցների համար 3 փոքր սրահ, նվազագույնը 6 անձ տեղավորելու համար (պաշտոնատար անձ, հարցազրուցավար, մեկ լուսանկարիչ, մեկ օպերատոր և պաշտոնատար անձին ուղեկցող 2 հոգի):

4. Մամուլի ասուլիսի մեծ սրահ պետք է նախատեսված լինի առավելագույնը 200 անձի համար (նստեցումով)։ Մասնավորապես` եթե ղեկավարներից մեկը կամ մի քանիսը որոշեն հանդես գալ համատեղ մամուլի ասուլիսով կամ մամլո հայտարարությամբ, այդ պարագայում սրահը պետք է ֆիզիկապես և տեխնիկապես պատրաստ լինի մեծ խմբով լրագրողների տեղակայման համար։

5. Ֆոտո/ վիդեո ծառայությունը, ինչպես որ նշված է հայտում անհրաժեշտ է մատուցել թե՛ 2026թ. մայիսի 3-ին՝ ՀՀ վարչապետի անունից երկրների ղեկավարներին տրվող պաշտոնական ընթրիքի ժամանակ, ու թե՛ 2026թ. մայիսի 4-ին բուն ԵՔՀ 8-րդ գագաթնաժողովի ընթացքում:
Սույն հայտարարության հետ կապված լրացուցիչ տեղեկություններ ստանալու համար կարող եք դիմել 
ՀՀՎԱ-ԲՄԾՁԲ-26/1 ծածկագրով գնահատող հանձնաժողովի քարտուղար Սոնա Շիրինյանին:

Հեռախոս՝ 010 515 699։
Էլեկոտրանային փոստ՝ sona.shirinyan@gov.am։

